R Oriental Renaissance: Innovative, (E)ISSN:2181-1784
educational, natural and social sciences WWW.Oriens.uz

O SJIF 2023 =6.131 / ASI Factor = 1.7 3(6), June, 2023

X1V — XVI ASRLARDA MARKAZI1Y OSIYODA TABIIY-ILMI1Y, IJTIMOIY-
FALSAFIY FIKRLAR

Ramatov Jumaniyoz Sultonovich
Falsafa fanlari doktori, professor
Sultanov Sirojbek Xabibullayevich
Dotsent v.b.
Toshkent davlat transport universiteti
+99 894 620 35 10
sirojbek.sultanov@mail.ru

ANNOTATSIYA

Magolada O‘rta Osiyo xududida XIV — XVI asrlarda yashab o tgan
mutafakkurlarning ijtimoiy—falsafiy fikrlari tahlil qilingan. Bundan tashqari o ‘rta
asrlar davri g ‘oyalari yoritilgan.

Kalit so‘zlar: Falsafa, Temuriylar, Baxouddin Nagshband, falakiyot,
musiqashunoslik.

ABSTRACT

The article analyzes the socio-philosophical thoughts of thinkers who lived in
the territory of Central Asia in the 14th - 16th centuries. In addition, the ideas of the
medieval period are covered.

Key words: Philosophy, Timurids, Bahauddin Nagshband, catastrophe,
musicology.

KIRISH

XIV — XVI asrlar Markaziy Osiyo tarixga Temuriylar davri nomi bilan kirgan.
Chunki xalqimiz mo’g’ullar asoratidan ozod bo’lib, markazlashgan mustaqgil milliy
davlatga ega bo’lgan davr hisoblanadi. Bu davr falsafasi xalqimizning Soxibqiron
Amir Temur boshchiligida ozodlikka erishgan va mustaqillikni saglash hamda
mustahkamlash uchun amalga oshirgan buyuk ishlarining ifodasidir. Mazkur davrda
mamlakatda tartib—intizom va qonun ustivorligi ta’minlandi. Iqgtisod, fan va
madaniyat yuksaldi, xorijiy mamlakatlar bilan mustahkam alogalar o’rnatildi. Temur
va Temuriylar davrida islom dini va tasavvufga katta e’tibor berildi. Islom asosida
shakllangan naqshbandiylik g’oyalari bu davr mafkurasining umumiy yo’nalishi
bo’lib qoldi. Natijada islom bag’rikenglik diniga aylanib, undagi mutaassiblikka
moyillik chekkaga chiqib qoldi. Bu hol markazlashgan davlat barpo etishda, iqtisod,
madaniyat va ilm—fan ravnaqiga erishish uchun ma’naviy va nazariy asos bo’lib
xizmat qildi. Amir Temur o’z faoliyatida unga tayanib ish ko’rdi.

Soxibgiron tasavvufdan mamlakatdagi salbiy illatlarni yo’qotishda, turli janjal
va nizolarni bartaraf qilishda, haqiqat va adolat o’rnatishda, insonparvarlik
g’oyalarini tarqatishda foydalangan. Temur tasavvufdagi poklanish, to’g’ri va sofdil
bo’lish, zino va faxsh ishlar bilan shug’ullanmaslik, xarom—xarish ishlardan qochish,
halol mehnat qilish, biror kasbni egallash, muhtojlarga mehr—shafqat ko’rsatish kabi
shartlardan mohirona foydalandi. Temuriylardan SHohrux, Ulug’bek, Husayn
Boyqaro, Bobur Mirzolar davlatni boshgarishda tasavvuf qoidalariga amal qilib, ilm—
fan va madaniyatni rivojlantirishda uning tajribalariga tayandilar.

MUHOKAMA VA NATIJALAR

Ma’lumki, XIV asr o’rtalarda Baxouddin Nagshband asos solgan tasavvuf
suluki nagshbandiya deb ataladi. Hazrat Baxouddin Nagshband ta’limotida boshqalar
mehnati bilan kun kechirishni, tekinxo’rlikni, ijtimoiy zulm va istibdod qat’iyan
qoralanadi. Mazkur ta’limot tarafdorlari tarkidunyochilikka, boy-zadagonlarning
zulm va istibdodiga qarshi bo’lganlar, kishilarni faqat 0’z qo’l kuchi, peshona teri
bilan halol mehnat qilib kun kechirishga chaqirganlar. SHuning uchun o’z davridagi
Ilm-ma’rifatning, adabiyotning yirik namoyondalari bo’lmish Abdurahmon Jomiy,
Alisher Navoiy, Bedil, So’fi Olloyor, Mashrab, Maxtumquli singari SHarqdagi ulkan
taraqqiyparvar, insonparvar shoirlar va mutafakkirlar naqshbandiya yo’lini tanlab,
barakali ijodlarida uning gadr-qimmatini yuksaklarga ko’targanlar.

Ulug’bek hukmronlik gilgan davrda fan va madaniyat keng taraqqiy etdi. SHu
davrda Samarqandda qozizoda Rumiy, Jamshid bin Ma’sudi, Muyiddin va uning
o’g’li Mansur Koshiy, Ali ibn Muhammad Jurjoniy, Xirotda Alisher Navoiy,
Abdurahmon Jomiy, ulug’ rassom Behzod, tarixshunos Xondamir, Sulton Ali
Mashhadiy va boshqgalar barakali ijod qilganlar.

Boshqa tabiiyotshunoslar singari Ulug’bek va uning shogirdlari moddiy olamni
kishi ongidan tashqarida, obektiv mavjudligiga shubha gilmadilar va uni chuqur
o’rganishga da’vat etdilar. qomusiy ilmlar sohibi bo’lgan Mirzo Ulug’bek riyoziyot,
falakiyot, musiqashunoslik, falsafa, tarix sohasida ijod qilgan. «Bir darajaning
sinusini aniqlash haqida risola», «Risola dar ilmi musiqa», «Risolai yirik tarixiy
kitob»larning muallifi Ulug’bek nomi butun dunyoga mashhur bo’ldi. Aynigsa, unga
shon-shuhrat keltirgan bebaho asar «Ziji jadidi Ko’ragoniy»dir. Bu asar
Ulug’bekning 20 yil davomida olib borgan astronomik kuzatishlarining natijasi bo’lib,
uning asosiy qismi yulduzlar jadvalidan iboratdir. Ulug’bek o’limidan keyin ikki yuz
yil davomida bu jadval o’zining aniqligi va ilmiyligi bilan jahonda tengi yo’q
xisoblab kelingan.

